
Qujanaq siulittaasoq.  

Naleqqamiit aappassaaneerinninermi imatut oqaaseqassaagut.  

Umiarsualivimmik nutaamik Ittoqqortoormiini pilersitsinissamut 

inissiiffissamik pitsaanerpaamik ujartuiniarneq Naleqqamiit ilaasortap Mette 

Arqe-Hamekenip siunersuutaa tamakkiisumik misissuinerunngitsoq 

taperserparput.  

Najukkami piniartut, aalisartut, inuussutissarsiortut, inuusuttunut ineriartortunut 

peqataatinneqarnissaat Naleqqamiit pingaartitaraarput. Naleqqamiimmi 

pingaartitatta ilagilluinnarpaat sineriak tamaat peqataatinneqarnissaa.  

Umiarsualivissamik inissiiffissaq pitsaanerpaamik toqqarneqassaaq sumiiffiup 

piviusortai tunngavigalugit soorlu silap pissusai, upalungaarsimanermut 

pisariaqartitat, inuussutissarsiutit ineriartortinneqarsinnaasut, aammalu 

innuttaasut piniartut pisariaqartitaat aallaavigalugit Naleqqamiit pingaartutut 

isigalugu piumasaraarput.  

Taamaalilluni umiarsualivik tassaavoq innuttaasunut, inuussutissarsiutinut, 

aammalu Issittumi inissisimanitsinnut iluaqutaasussaq, innuttaasunik 

peqataatitsilluni, naligiinnerusumik ineriartortitsineq anguniarlugu pilersitsineq.  

Naleqqamiit pingaarutilittut erseqqissaatigissavarput nunatsinni sanaartornikkut 

Tunu kinguariartuinnaavinnera ilisimaarillugulu aaqqiivigineqartariaqavissutut 

eqqaarusupparput, pingaartillugulu tulattarfissaq piviusunngortinneqarnissaa.  

Pilersaarummik (Projektering) suliaqartoqarnissaa Mettep siunnersuutaa 

Naleqqamiit pingaartitatta ilagaat. Pissutigerpiarlugu misissuinerpassuit 

pioreersut uteqattaarneri pioreerneri uani assersuutigineqarsinnaagaluarpoq, 

titartaatitsineq sumiinissaanut siornatigut ingerlanneqarnikuusimavoq.  

Innuttaasut massakkut talittarfittaarnissamik oqariartorneri naleqqamiit 

pingaartitaraarput. Ukiorpassuit eqqartuinnareqartarsimanera suliaq 

pimoorunneqarnani inissittuarnera Naleqqamiit naammagiunnaarparput.  



      

  

 

Taamaammat siunnersuuteqartup siunersuutaa tapersersoreerlugu 

Naalakkersuisut allannguutissatut siunnersuutaa akuerinagu 

misissuineruinnaaniarmat taaseqataaniarnata aaliangerpugut.  


